Kopja Informali ta' Sentenza

QORTI TA' L-APPELL KRIMINALI
ONOR. IMHALLEF
DAVID SCICLUNA

Seduta tat-30 ta' April, 2014

Appell Kriminali Numru. 487/2010

II-Pulizija
V.

Robert Gafa’
«e. OMISSIS ...

I-Qorti:

1. Rat l-imputazzjonijiet migjuba mill-Pulizija Ezekuttiva kontra Robert Gafa™ u
omissis talli:

(1) fil-25 ta’ Mejju 2001 u fix-xhur precedenti, f"Hal-Luqga, b’diversi atti
maghmulin fi zminijiet differenti, izda li jiksru I-istess disposizzjoni tal-Ligi u li
gew maghmula b’rizoluzzjoni wahda, dolozament, b’sustanza esploziva,
ghamlu esplozjonijiet 1i setghu jqieghdu f’periklu I-hajja ta’ haddiehor, jew
jaghmlu hsara gravi lil hwejjeg haddichor, bi ksur ta’ 1-artikoli 311 u 312(3) tal-
Kapitolu 9 tal-Ligijiet ta’ Malta;

(2) fl-istess cirkostanzi kkommettew serq ta’ diversi oggetti jiswew aktar minn
Lm1,000 ghad-detriment tas-socjeta’ Miller Distributors Limited, liema serq
huwa kkwalifikat bil-mezz, bil-valur, bil-persunha u bil-hin, bi ksur ta’ I-artikoli
18, 261, 263, 267, 268 u 270 tal-Kap. 9 tal-Ligijiet ta’ Malta;

(3) fl-istess cirkostanzi, xjentement laqghu ghandhom jew xtraw hwejjeg
haddiehor, mehudin b’qerq jew akkwistati b’reat, jew xjentement b’kull mod
ichor li jkun, indahlu biex ibieghu jew imexxuhom, bi ksur ta’ I-artikolu 334 tal-
Kapitolu 9 tal-Ligijict ta’ Malta;

(4) fl-istess c¢irkostanzi, volontarjament hassru, ghamlu hsara jew gharrqu
hwejjeg haddiehor, mobbli jew immobbli, liema hsara tammonta ghal aktar
minn Lm10,000 hames mitt lira, u dan bi ksur ta’ 1-artikolu 325(a) tal-Kapitolu
9 tal-Ligijiet ta” Malta;

Robert Gafa' wahdu akkuzat talli:

(5) fl-istess cirkostanzi, f"Hal-Luqga u f’postijiet ohra f’"dawn il-Gzejjer, b’mezzi
kontra I-ligi, jew billi ghamel uzu ta’ ismijiet foloz, jew ta’ kwalifiki foloz, jew
billi ngeda b’qerq iehor, ingann, jew billi wera haga b’ohra sabiex igieghel
titwemmen l-ezistenza ta’ intraprizi foloz, jew ta’ hila, setgha fuq haddiehor,
jew ta’ krediti immaginarji, jew sabiex iqanqal tama jew biza’ dwar xi grajja
kimerika, ghamel gliegh ta’ madwar Lm?7,000 bi hsara ta’ 1-imsemmija so¢jeta’
Miller Distributors Limited, u dan bi ksur ta’ 1-artikoli 308, 309, u 310 tal-
Kapitolu 9 tal-Ligijiet ta’ Malta;

(6) fl-istess c¢irkostanzi, appropja ruhu billi dawwar bi profitt ghalih jew ghal
haddiehor minn haga li giet fdata jew ikkunsinnata lilu taht titolu li jgib mieghu
I-obbligu tar-radd tal-haga jew li jsir uzu minnha specifikat minhabba 1-kariga
jew servizz tieghu, jew minhabba depozitu necessarju, bi ksur ta’ 1-artikoli 293
u 294 tal-Kapitolu 9 tal-Ligijiet ta” Malta;

(7) fl-istess ¢irkostanzi ghamel falsifikazzjoni f’att awtentiku u pubbliku, jew fi
skrittura kummercjali, b’falsifikazzjoni jew b’tibdil fl-iskrittura jew fil-firem,
billi holoq pattijiet, disposizzjonijiet jew obbligi foloz jew helsien falz minn
obbligi, jew billi dahhal dawn il-pattijiet, disposizzjonijiet, obbligi jew helsien
minn obbligi f’dawk 1-atti jew skritturi wara li jkunu gew iffurmati, inkella billi
zied jew biddel klawsoli, dikjarazzjonijiet jew fatti, illi dawk I-atti jew skritturi
kellhnom ikollhom fihom jew kellhom jippruvaw, kif ukoll xjentement ghamel
uzu minn dawn l-atti jew skritturi foloz, bi ksur ta’ 1-artikoli 183 u 184 tal-
Kapitolu 9 tal-Ligijiet ta’ Malta;

2. Rat in-nota ta’ rinviju ghall-gudizzju ta’ 1-Avukat Generali ta’ 1-24 ta’
Awissu 2004 li fiha ddikjara 1i jidhirlu li tista’ tinsab htija (jew htijiet) taht dak
li hemm mahsub (a) fl-artikoli 18, 261(b)(c)(d)(f), 263, 264, 26, 266, 267, 268,
270, 279(b), 280, 281, 18, 334, 325(a), 312(3), 31, 20, 23 u 533 tal-Kodici
Kriminali; (b) fl-artikoli 308, 309, 310, 293, 294, 183 u 184 tal-Kodici
Kriminali;

3. Rat is-sentenza tal-Qorti tal-Magistrati (Malta) bhala Qorti ta’ Gudikatura
Kriminali ta’ 1-5 ta’ Novembru 2010 li permezz taghha dik il-Qorti ma sabitux
hati ta’ 1-imputazzjonijiet kontemplati fl-artikoli 312, 308, 309, 310, 183 u 184
tal-Kodi¢i Kriminali izda sabitu hati ta’ l-imputazzjonijiet kontemplati fl-
artikoli 18, 261, 267, 268, 270, 279, 280, 334, 325, 293 u 294 tal-Kodic¢i
Kriminali u kkundannatu tliet snin prigunerija;

4. Rat ir-rikors ta’ appell ta’ Robert Gafa' pprezentat fis-17 ta” Novembru 2010
li permezz tieghu talab li din il-Qorti tvarja u timmodifika s-sentenza appellata
billi tikkonfermaha kwantu lliberatu mill-imputazzjonijiet a tenur ta’ 1-artikoli
312, 308, 309, 310, 183 u 184 tal-Kodi¢i Kriminali u tirrevoka s-sejbien ta’ htija
taht 1-imputazzjonijiet a tenur ta’ l-artikoli 18, 261(c)(d)(f), 267, 268, 270,
279(a) u 280, 334, 325(a), 293 u 294 ilkoll tal-Kodi¢i Kriminali u tilliberah
minnhom u minn kull htija skond il-ligi u fil-kaz li din il-Qorti tikkonferma I-
htija tieghu taht 1-artikoli 18, 261(c)(d)(f), 267, 268, 270, 279(a) u 280, 334,
325(a), 293 u 294 ilkoll tal-Kodi¢i Kriminali jew taht uhud minnhom li tvarja 1-
piena nflitta ghal piena ohra nqas skond il-ligi;

5. Rat l-atti kollha tal-kawza; rat il-fedina penali aggornata ta’ l-appellant
esebita mill-prosekuzzjoni b’ordni ta’ din il-Qorti; semghet it-trattazzjoni;
ikkunsidrat:

6. L-appellant ghandu numru ta’ aggravji li sejrin jigu kkunsidrati setriatim.

7. Permezz ta’ |1-ewwel aggravju tieghu l-appellant isostni illi huwa ghandu jigi
liberat mis-sejbien ta’ htija a tenur ta’ l-artikolu 325(a) tal-Kodi¢i Kriminali
stante li dan l-artikolu ma jezistix. L-appellant jghid illi fin-nota ta’ rinviju
ghall-gudizzju tieghu 1-Avukat Generali ressaq ‘il quddiem kontra l-istess
appellant I-imputazzjoni a tenur ta’ 1-artikolu 325(a) tal-Kodi¢i Kriminali. Anke
I-Pulizija Ezekuttiva fl-akkuza li gabet kontra 1-appellant ghazlet 1i takkuza lill-
appellant b’dan l-artikolu. Jghid illi 1-Kodi¢i Kriminali juri li l-artikolu 325
huwa kompost minn zewg sub-artikoli (1) u (2) u s-subartikolu (1) johloq pieni
differenti skond il-quantum tal-hsara sofferta. Sejbien ta’ htija, josserva I-
appellant, jista’ jezisti biss a bazi ta’ l-artikoli ezistenti fiz-Zzmien tar-reat u fiz-
zmien tas-sejbien ta’ htija. Ghalhekk l-ebda sejbien ta’ htija ma tista’ tezisti
meta l-artikolu tal-ligi kkwotat ma jkunx jezisti.

8. Dwar dan I-ewwel aggravju l-appellant ghandu ragun jghid illi 1-artikolu 325
tal-Kodi¢i Kriminali huwa mgassam f’zewg sub-artikoli. Is-sub-artikolu (1)
imbaghad jikkontjeni erba’ paragrafi (a) sa (d) li jipprovdu ghal erba’ gradi ta’
piena skond il-quantum tal-hsara. Bil-fatt illi kemm il-Pulizija Ezekuttiva kif
ukoll I-Avukat Generali rreferew ghall-artikolu 325(a) minflok ghall-artikolu
325(1)(a), pero’, ma jfissirx illi I-ewwel Qorti ma setghetx issib htija ta’ hsara
volontarja. In-nugqgas li jissemma s-subartikolu (1) jista’ jitqies biss bhala
lapsus calami ossia lapsus computeri. Barra minn hekk il-kliem uzati fir-raba’
imputazzjoni fl-akkuza migjuba mill-Pulizija Ezekuttiva huma kjarament kliem
I-artikolu 325(1). Jigifieri meta 1-Avukat Generali fin-nota ta’ rinviju tieghu
rrefera ghall-artikolu 325(a) kien qieghed jirreferi proprju ghal dik |-
Imputazzjoni.

9. Ghalhekk, filwaqt illi din il-Qorti tichad 1-aggravju ta’ I-appellant, tissollec¢ita
lill-Pulizija Ezekuttiva u lill-Avukat Generali biex jaghtu aktar attenzjoni meta
jigu biex jirreferu ghall-artikoli tal-ligi li taghhom ikun jidhrilhom li persuna
tista’ tinsab hatja.

10. Permezz tat-tieni aggravju l-appellant jghid illi ghandu jigi liberat mis-
sejbien ta’ htija a tenur ta’ I-artikoli 261(c) u 279(a) tal-Kodi¢i Kriminali, u
konsegwentement ghandu jigi liberat ukoll mis-sejbien ta’ htija konsegwenzjali
a tenur ta’ l-artikolu 280 tal-Kodi¢i Kriminali. L-appellant jispjega dan I-
aggravju hekk:

“Illi 1-Ewwel Qorti sahget li ‘Certament nonostante 1li l-ammont ma giex
kwantifikat, pero’ zgur li l-oggetti misruqa minn kull imputat jeccedu 1-mitt lira
Maltin ....°

“L-Ewwel Onorabbli Qorti ghalhekk in vista tad-diffikultajiet li lI-esperti minnha
nominati esperjenzaw sabiex jippruvaw jikkwantifikaw il-hsarat u l-valur tal-
oggetti misruqa, ma kellha I-ebda prova f’idejha li a bazi taghha setghet waslet
sabiex dina I-Onorabbli Qorti jkollha mohha mistrieh li I-ammont tal-valur tal-
oggetti misruga kien ta’ aktar minn elf lira Maltija jew ta’ anqas minn elf lira
Maltija.

“Bl-akbar rispett ghandu jintqal ukoll kif l-esperjenza li strahet fugha 1-Ewwel
Qorti ghar-rigward tal-valur tal-oggetti mehuda, hija espejenza li tinkludi mhux
biss il-valur wholesale, izda tinkludi wkoll il-Value Added Tax u I-profit margin
tal-importatur, il-profit margin tad-distributur u anke I-profit margin tal-bejjiegh
tal-hanut.

“Il-prassi kostanti li I-Qrati dejjem adoperaw hija li meta I-vittma tkun persuna li
tkun hallset ghax-xiri tal-oggett misruq, il-valur tal-oggett ghandu jinkludi 1-prezz
importat biz-zieda kollha tal-profitt u tat-taxxa mhallsa.

“Pero” meta I-vittma tkun soc¢jeta’ u l-oggett kien ghall-bejgh, il-valur tal-oggett li
ghandu jigi kkunsidrat huwa 1-valur wholesale (minghajr il-qliegh tal-importatur)
u mhux il-valur tal-oggett fis-suq.

“Huwa fatt maghruf li gudikant, bhal kull persuna ohra meta tkun ser tixtri
prodott, ma tigafx u tistagsi lill-bejjiegh dwar il-profit margins, izda hija tigi
rinfa¢¢jata bi prezz komplut. Ix-xerrej wara jrid jara jekk huwiex lest li jhallas dak
il-prezz jew le sabiex il-bejgh/xiri jsir.

“L-esperjenza li I-Ewwel Qorti utilizzat f’dan il-kaz ghar-rigward ta’ dawn I-
imputazzjonijiet hija esperjenza ta’ xerrej u mhux ta’ bejjiegh. Pero® fil-kaz
odjern, tenut kont li I-vittma hija bejjiegh kellu jkun mehud in konsiderazzjoni 1-
valur tal-oggetti kemm swew lil Miller Distributors Limited biex gabuhom Malta
u mhux il-prezz li bih l-oggetti jitqieghdu fuq is-suq ghall-bejgh.

“F’¢irkostanzi ta’ dubbju, fil-kamp penali, tezisti 1-massima in dubbio pro reo.
Din il-massima ma tfissirx li I-Qorti meta jkun hemm dubbju tghaddi sabiex issib
htija l-aktar miti, bhalma gara fil-kaz odjern, pero’ tfisser 1i dak id-dubbju
ragjonevoli, bhal fil-kaz odjern, ghandu jwassal sabiex l-imputat ma jnstabx hati.”

11. Din il-Qorti ma tagbilx ma’ l-appellant illi huwa ghandu jigi lliberat mill-
Imputazzjoni ta’ serq ikkwalifikat bil-“valur”. L-ewwelnett issir referenza ghal
sentenza ta’ din il-Qorti diversament presjeduta moghtija fl-24 ta’ Frar 2003 fl-
ismijiet 1l-Pulizija v. Joseph Zahra, fejn gew elenkati 1-metodi kif jista’ jigi
determinat il-valur ta’ hsarat. Dan jista’ jitqies li japplika mutatis mutandis fejn
si tratta ta’ valur ta’ oggetti misruqa. F’dik is-sentenza ntqal hekk:

“Fin-nuqqas ta’ gbil bejn il-partijiet u salv dak li jinghad fis-subartikolu (2)
ta’ l-artikolu 325, biex tigi determinata |-hsara ghall-finijiet ta’ l-artikolu
325(1) tal-Kodi¢i Kriminali (moqri ma’ l-artikolu 335 ta’ l-istess Kodi¢i) din
trid (i) jew tigi apprezzata direttament mill-gudikant, fis-sens li jekk il-
gudikant ikun jifhem bizzejjed jista’ jiddetermina huwa stess [-ammont tal-
hsara billi jezamina l-oggett in kwistjoni; jew (ii) il-parti leza tghid kemm
effettivament hallset biex issir it-tiswija ta’ jew fi l-oggett; jew (iii) billi
jitqgabbad perit mill-qorti biex jaghti 1-fehma tieghu dwar l-ammont tal-
hsara.”

12. Fis-sentenza taghha l-ewwel Qorti qalet dwar il-valur: “Certament
nonostante li I-ammont ma giex kwantifikat, pero” zgur li l-oggetti misruqa
minn kull imputat je¢¢edu I-mitt lira Maltin bil-valuta ta’ zmien ir-reat —
ghal dan il-Qorti m’ghandha bzonn ebda espert. Pero  I-Qorti mhix
konvinta li I-valur ta’ l-oggetti misruqa mill-basement je¢cedu l-elf lira
Maltin.”

13. Din il-Qorti ezaminat il-provi. L-oggetti misruqa huma dawk elenkati fid-
Dok. JC (a fol. 36) u li gew magbuda mill-pussess ta’ 1-appellant (ara Dok. JC2
a fol. 39 — 40). Inoltre fl-istqarrija tieghu l-appellant jghid 1i kien seraq numru

akbar ta’ batteriji li bighhom ghal “xi Lm250” (a fol. 19). Fil-fehma ta’ din il-
Qorti, anke jekk tiehu 1-valur wholesale ta’ I-oggetti kollha in kwistjoni, dan se
jagbez  i1l-Lm100. Ghalhekk il-kwalifika tal-“valur” tissussisti u
konsegwentement japplika I-artikolu 279(a) tal-Kodi¢i Kriminali. Irid jigi carat
li fejn hemm dubju dwar il-valur ta’ oggett misruq imbaghad is-soluzzjoni
mhijiex dik proposta mill-appellant, cioe’, li persuna tigi lliberata izda li tichu
lanqas valur, b’hekk 1i persuna akkuzata b’serq ikkwalifikat bil-“valur” tista’
tinsab hatja ta’ serq semplici.

14. Skond it-tielet aggravju, l-appellant jghid li ma kellux jinstab hati tal-
kwalifika kontemplata fl-artikolu 261(f) tal-Kodi¢i Kriminali, cioe™ I-kwalifika
li s-serq huwa kkwalifikat bil-“hin”. L-appellant jghid illi 1-ewwel Qorti galet
illi din il-kwalifika giet ippruvata “ex admissis mill-istgarrijiet taz-zewg
imputati”. Skond l-appellant, I-istqarrija tieghu ma taghti 1-ebda forma u/jew
hjiel ta’ prova in konnessjoni mal-fatt li l-allegat serq sehh bejn inzul u t-tlugh
iX-xemx. Jghid illi 1-gurisprudenza tghallem kif is-serq ikkwalifikat bil-hin
huwa reat istantaneju u li jehtieg prova cara u diretta li tistabilixxi I-hin; fin-
nuqqgas ma jistax ikun hemm sejbien ta’ htija a bazi ta’ dan 1-artikolu.

15. Issa, skond I-artikolu 270 tal-Kodi¢i Kriminali, is-serq huwa kkwalifikat bil-
“hin” meta jsir “bil-lejl, jigifieri bejn inzul u t-tlugh ix-xemx”. Din il-Qorti
ezaminat bir-reqga l-istqarrija ta’ 1-appellant. L-unika referenza li jaghmel 1-
appellant ghall-hin 1i fih kienu jinsterqu 1-oggetti hija meta jghid: “Normalment
dawn kont nohroghom filghaxija wara li jkun telaq kulhadd.” M’hemm 1-ebda
prova dwar il-hin 1i fih I-impjegati kienu jitilgu mix-xoghol. Ma hemm ebda
prova cara u inekwivoka jekk meta kien jiehu l-oggetti dan kienx ikun wara
nzul ix-xemx. Ghalhekk I-appellant ghandu ragun jilmenta li ma kellux jinstab
hati 1i kkommetta serq kwalifikat bil-hin. Konsegwentement dan 1-aggravju
huwa milqugh.

16. Bir-raba’ aggravju tieghu l-appellant isostni li ma kellux jinstab hati a bazi
ta’ l-artikolu 334 tal-Kodi¢i Kriminali, cioe’ r-reat ta’ ricettazzjoni. Huwa

jispjega:

“Il-gurisprudenza tghallem li 1-elementi li ghandhom jigu ppruvati in sostenn ta’
imputazzjoni bhal din huma s-segwenti®:

a. L-element materjali tar-reat ta’ ricettazzjoni jikkonsisti mhux biss filli 1-agent
ikun laga’ ghandu, xtara jew indahal biex ibiegh jew imexxi xi oggett (hu x’inhu
dak l-oggett), izda wkoll

! II-Pulizija v. Giovanni sive John Grima, dec¢iza STO V. De Gaetano, nhar-il 25 ta’ Ottubru 2002.

b. F’illi dak I-oggett kien effettivament misruq, miksub b’qerq jew akkwistat b’xi
wiehed mir-reati dwar hwejjeg akkwistati jew mizmuma kontra 1-1igi

u

c. tali serq, akkwist b’qerq jew akkwist ichor ille¢itu irid ikun sar minn persuna
ohra, cioe’ mhux mill-istess persuna li ged tigi akkuzata bir-ricettazzjoni.

“Fil-kaz odjern, jekk it-tezi tal-prosekuzzjoni tigi emnuta, harsa lejn 1-isgarrija tal-
esponenti turi Kif il-persuna li kkawzat il-provenjenza llecita tal-oggetti kien I-
istess esponenti u mhux terz persuna ohra.

“Langas ma qieghed jithem l-esponenti ghalfejn u a bazi ta’ liema provi u ragunar
legali I-Ewwel Qorti ddikjarat li din I-imputazzjoni fil-konfront tat-terz Zarb
inghatat bhala alternattiva izda mhux l-istess jghodd ghall-esponenti Gafa'.”

17. Fis-sentenza taghha l-ewwel Qorti tghid hekk dwar ir-reat ta’ ricettazzjoni:
“Minn naha tieghu tqis illi Robert Gafa" bil-bejgh tar-res furtiva huwa hati
taht ir-reat taht 1-Artikolu 334 tal-Kapitolu 9 tal-Ligijiet ta’ Malta (vide
stqarrija ta’ l-istess fir-rigward tal-bejgh ta’ batteries).”

18. Fis-sentenza li ghaliha rrefera 1-appellant, cioe™ I-Appell Kriminali 1l-
Pulizija v. Giovanni sive John Grima deciz fil-25 ta’ Ottubru 2002, intqal:

“L-element materjali tar-reat ta’ ricettazzjoni jikkonsisti mhux biss filli 1-
agent ikun laga’ ghandu, xtara jew indahal biex ibiegh jew imexxi xi oggett
(hu x’inhu dak l-oggett), izda wkoll filli dak l-oggett kien effettivament
misruq, miksub b’qerq jew akkwistat b’xi wiehed mir-reati dwar hwejjeq
akkwistati_jew mizmuma _kontra |-ligi (u tali serq, akkwist b’qerq jew
akkwist iehor illecitu irid ikun sar minn persuna ohra, cioe” mhux mill-istess
persuna li ged tigi akkuzata bir-ricettazzjoni).

“3. Kif jispjega I-gurista Francesco Antolisei (fil-kumment tieghu dwar I-
Artikolu 648 tal-Kodici Penali Taljan — artikolu li huwa ftit differenti mid-
disposiszzjoni taghna izda li dwar il-provenjenza tal-oggett ricettat huwa
simili ghal taghna):

“‘Poiche’ oggetto materiale della ricettazione devono essere denaro o, in
genere, cose di provenineza criminosa, il reato presuppone [!’esistenza di un
altro reato: presuppone, cioe’, che un altro reato sia stato commesso in
precedenza...Naturalmente il delitto anteriore deve essere effetivamente
avvenuto: se fosse inesistente o simulato (si pensi al venditore della cosa che,
per giustificare il basso prezzo, affermi falsamente che essa proviene da un
furto), saremmo in presenza di una ricettazione putativa e, quindi, non punibile.
Per iniziare il procedimento per ricettazione, non si richiede che il delitto
anteriore sia stato accertato giudizialmente con sentenza passata in
giudicato...[ma] la condanna per ricettazione non puo” aver luogo, se prima
non e stato roconosciuto esistente, nei suoi elementi essenziali, il delitto
presupposto, anche se di questo non sia stato accertato I’autore. Ove si tratti di

delitto perseguibile a querela di parte...a nulla rileva la mancata presentazione
della querela, perche’ questa e una semplice condizione di procedibilita’. Del
pari, la ricettazione puo’ sussistere anche se ’autore del delitto precedente non
sia punibile per difetto di imputabilita o per un’altra causa soggettiva di
esclusione della pena...Infine, la ricettazione non viene meno neppure quando
il delitto, che ne e il presupposto, sia estinto.”

“Fi kliem iehor, il-prosekuzzjoni kellha tipprova bhala fatt li I-oggetti meritu
ta’ l-ewwel imputazzjoni — iz-zewg Land Rovers — kienu jew insterqu, jew
gew akkwistati b’qerq jew altrimenti akkwistati kontra I-ligi minn xi_hadd
iehor qabel ma dawn gew f’idejn l-appellant.”

19. Fil-kaz in ezami jirrizulta 1i I-appellant biegh batteriji li huwa stess kien
seraq. Ghalhekk ma setax jinstab hati wkoll tar-reat ta’ ricettazzjoni.
Konsegwentement ir-raba’ aggravju huwa milqugh.

20. Permezz tal-hames aggravju tieghu I-appellant jghid illi ma kellux jigi
dikjarat hati ta’ l-imputazzjonijiet a tenur ta’ I-artikoli 293 u 294 tal-Kodici
Kriminali. Jghid:

“Dawn id-delitti jesigu li lill-imputat ikun gie fdat lilu oggett taht titolu tar-radd
tal-haga jew sabiex isir uzu specifiku minn dik il-haga.

“Il-gurisprudenza u l-awturi huma kostanti fuq l-elementi necessarji sabiex ikun
hemm sejbien ta’ htija a tenur ta’ dawn I-artikoli.

“L-appellant fil-kaz odjern gatt ma nghata 1-ebda oggett sabiex huwa jaghmel bih
uzu specifiku. L-ebda oggett qatt ma ntalab lura minghand 1-appellant.

“L-agir tal-appellant ma huwiex dak I-agir ipprojbit taht dan I-artikolu.

“Il-provi juru u dana b’mod partikolari d-deposizzjoni ta’ Malcolm Miller, li |-
esponenti kien Distribution Manager b’responsabilita’ tal-istationery, fejn fost
xoghol iehor 1i huwa kellu, kien proprju li huwa johrog purchase orders tal-
kumpanija fuq il-formularju tal-kumpanija Miller Distributors Limited, liema
purchase orders jigu pprocessati minn fergha ohra tal-istess So¢jeta’ kummercjali
sabiex isir il-hlas.

“L-agir tal-esponenti jinkwadra ruhu mhux fl-artikoli 293 u 294 tal-Kodici
Kriminali, izda fl-artikolu 297 tal-Kodici Kriminali li testwalment jghid:

“‘Kull min billi jaghmel uzu mhux sewwa minn xi karta fdata lilu in bjank
bil-firma biss, bi hsieb ta’ qligh, jikteb fugha xi haga li tkun ta’ hsara ghal
persuna ohra, jew, bl-istess hsieb, izid fuq karta mhix in bjank, fdata lilu, xi
kitba jew klawsola, jehel, meta jinsab hati, il-piena ta’ prigunerija minn disa’
xhur sa tliet snin.’

2 Antolisei, F., Manuale di Diritto Penale — Parte Speciale I, Giuffre® (Milano), 1986, pp. 358, 359.

“TI-Prosekuzzjoni taghzel hi lil min tixli 1-Qorti u fug xhiex, pero” I-fatt wahdu li
I-prosekuzzjoni tkun xliet persuna fuq imputazzjonijiet hziena ma tfissirx li 1-
Qorti trid hija wkoll tippersisti fl-istess zball u persuna tinsab hatja ta’ delitt meta
I-elementi kostituttivi tieghu ma jirrizultawx, ghax proprju jirrizultaw elementi
kostituttivi ta’ delitt iehor.

“L-Ewwel Qorti minn jeddha fil-kaz odjern ma setghetx issib lill-esponenti hati
langas tad-delitt a tenur tal-artikolu 297 tal-Kodici Kriminali, stante li ma huwiex
delitt angas gravi minn dak tal-frodi u/jew tal-approprjazzjoni indebita.

“L-Avukat Generali fin-nota tar-rinviju ghal gudizzju tieghu a tenur tal-artikolu
370(3) tal-Kodic¢i Kriminali ma ressagx ‘il quddiem id-delitt ravvizat fl-artikolu
297 tal-Kodici Kriminali.”

21. L-artikoli in kwistjoni jipprovdu hekk:

“293. Kull min japproprja ruhu, billi jdawwar bi profitt ghalih jew ghal
persuna ohra, minn haga ta’ haddiehor li tkun giet fdata jew ikkunsinnata
lilu taht titolu illi jgib mieghu l-obbligu tar-radd tal-haga jew li jsir uzu
minnha specifikat, jehel, meta jinsab hati, il-piena ta’ prigunerija minn tliet
xhur sa tmintax-il xahar:

Izda ebda procediment kriminali ma jista’ jinbeda ghal dan id-delitt, hlief bi
kwerela tal-parti.

“294. Madankollu, meta d-delitt imsemmi fl-ahhar artikolu gabel dan jigi
maghmul fuq haga fdata jew ikkunsinnata lill-hati minhabba l-professjoni,
industrja, kummeré¢, amministrazzjoni, kariga jew servizz tieghu, jew
minhabba depozitu necéessarju, 1-azzjoni kriminali titmexxa ex officio, u I-
piena tkun ta’ prigunerija minn seba’ xhur sa sentejn.”

22. Ir-reat kontemplat fl-artikolu 293 isehh meta wiehed (1) jircievi flus jew xi
haga ohra minghand xi hadd; (2) bl-obbligu li jrodd dawk il-flus jew dawk ix-xi
haga lura jew li jaghmel uzu minnhom b’mod specifiku; (3) u minflok ma
jaghmel hekk idawwar dawk il-flus jew dak l-oggett bi profitt ghalih jew ghal
haddiehor.

23. Fis-sentenza taghha l-ewwel Qorti ghamlet is-segwenti konsiderazzjonijiet
biex sabet il-htija: “Certament l-azzjonijiet ta’ Robert Gafa' fil-konfront
tal-photocopy paper li xtara f’isem Millers u biegh lil terzi bi qliegh ghalih a
pregudizzju ta’> Millers Distributors jikkostitwixxi reat ta’
misapproprijazzjoni [recte: approprjazzjoni] indebita. Certament Gafa'
bhala distribution manager gawda posizzjoni ta’ fidu¢ja mas-socjeta’
msemmija. Certament hu dawwar bi qliegh ghalih il-fidué¢ja li taghtu I-
kumpanija qua distribution manager, il-fakolta li kellu li jinnegozja f’isem
|-istess socjeta’.”

24. L-ewwelnett irid jigi osservat illi ¢erti azzjonijiet jistghu jwasslu ghal ksur
ta’ diversi disposizzjonijijet tal-ligi. Fil-kaz in ezami X’kienu l-azzjonijiet ta’ 1-
appellant fir-rigward tal-photocopy paper? L-appellant kien ordna f’isem Miller
Distributors numru sostanzjali ta’ kaxex ta’ photocopy paper minghand zewg
kumpaniji u talab li jigu konsenjati lil terzi li ma kellhom x’jagsmu xejn mas-
so¢jeta’ Miller. Fl-istqarrija tieghu l-appellant jghid: “Ix-xoghol li kont inbiegh
b’dan il-mod kien ikun stationery li suppost kont ged nixtri biex jintuza mill-
kumpanija taghna izda dan ma kienx jidhol ghand il-kumpanija izda jibga’
sejjer ghand min inkun miftichem jien.” L-appellant kien ihejji purchase orders
ghal dak ordnat, isir il-pagament mis-so¢jeta’ Miller izda l-istationery jigi
kkonsenjat lil terzi . Mid-Dok JC3 a fol. 41 u 42 li huma delivery notes mahruga
minn J. M. Supplies Co. Ltd. jirrizulta li dawn gew iffirmati mill-appellant
bhala 1-konsenjatarju. L-istess jista’ jinghad dwar l-invoices rilaxxati minn
Complete Supplies Ltd. numri 20082 (a fol 264) u 20607 (a fol 275). Jigifieri
ghalkemm l-appellant ma ré¢evihomx fizikament, huwa ffirma ghalihom bhala 1-
konsenjatarju.

25. Vincenzo Manzini fil-ktieb tieghu “7rattato di Diritto Penale ltaliano’,

Quinta Edizione, Volume Nono, fejn jitkellem dwar id-delitti kontra il-
patrimonju, jghid:

“Il possesso dell’oggetto puo’ essere derivato da un mandato o da altra
autorizzazione a ricevere da terzi la cosa, la proprieta’ della quale spetta al
mandante o0 autorizzante. Percio’, commette appropriazione indebita
l’incaricato di riscuotere denaro, o di ricevere altre cose, per conto del
mandante, che faccia suo quel che ricevette. E poiche” non occorre che il
possesso sia conferito all’agente dal proprietario, il reato sussiste anche
guando la consegna avvenga per parte di chi che sia, in modo che, per i
rapporti esistenti tra il consegnatario, e l’avente diritto su quella cosa, il primo
sia obbligato a rimetterla al secondo.”

26. L-appellant, mela, kien awtorizzat mis-so¢jeta Miller biex jordna x-xoghol u
jiehu konsenja ta’ dak ix-xoghol. L-uzu kellu jkun ghall-kumpanija stess. F’dan
il-kaz l-appellant ha I-pussess kostruttiv tal-photocopy paper u dawru bi profitt
ghalih meta bieghu lil terzi. Konsegwentement huwa nstab hati sew ghal ksur
ta’ I-artikoli 293 u 294 tal-Kodi¢i Kriminali.

27. L-ahhar aggravju ta’ l-appellant huwa dwar il-piena. Huwa jghid illi ma
nghatax piz ghall-fatt li huwa a first time offender. Jghid illi 1-piena nflitta,
kemm fil-kwalita™ kif ukoll fil-kwantita® ma tohlogx bilan¢ bejn 1-aspett
retributtiv u dak riformattiv. Josserva illi jekk hu ma jkunx prezenti d-dar ma’
ohtu li hi totally disabled (cerebral palsy), ohtu stess se tkun ta’ piz

konsiderevoli fuq missieru li ta’ 1-eta’ tieghu ma ghadux jiflah jiehu hsieb bintu.
Jghid illi lanqas ma qieset l-ewwel Qorti meta nbdew dawn il-proc¢eduri.
Jaghmel referenza ghal mizuri ohra ta’ trattament li jistghu jintuzaw u jaghmel
referenza ghal xi gurisprudenza in materja. Josserva wkoll illi fil-mori tal-
proceduri beda jsegwi l-kura mposta fugu minn Dr. Anthony Dimech,
consultant psychologist li sab li I-appellant ibati minn kondizzjoni medika li ma
thallichx jaghraf il-konsegwenzi ta’ ghemilu b’mod immedjat.

28. Issa, il-piena ghandha diversi skopijiet. Skop wiehed huwa dak 1i tigi
protetta s-socjeta’. Dan l-iskop jitwettaq kemm billi fil-kaz ta’ persuni li
b’ghemilhom juru li huma ta’ minac¢¢ja ghas-so¢jeta’ dawn jinzammu
inkarcerati u ghalhekk barra mi¢-¢irkolazzjoni, kif ukoll billi, fil-kaz ta’ reati
gravi, is-sentenza tibghat messagg c¢ar li jservi ta’ deterrent generali. Skop iehor
huwa r-riforma tal-hati.

29. Fil-kaz in ezami, bhalma korrettement jistqarr 1-appellant, huwa ghandu jigi
kkunsidrat a first time offender. Mhux hekk biss, izda jirrizulta mill-fedina
penali aggornata tieghu illi din baqghet ghal kollox nadifa. Filwaqt illi jigi
osservat illi I-appellant isofri minn epileptic fits u 1i huwa jghin lil ohtu li tbati
minn cerebral palsy, huwa rakkomandabbli hafna illi minn jeddu fittex I-
ghajnuna ta’ psikologu. Effettivament hija ma tqisx li l-appellant huwa ta’
minac¢ja ghas-soc¢jeta’. Fid-dawl ta’ dawn ic¢-cirkostanzi u tal-fatt illi jrid
necessarjament ikun hemm temperament fil-piena primarjament stante li |-
appellant se jigi dikjarat mhux hati tar-reat kontemplat fl-artikolu 334 tal-Kodici
Kriminali, din il-Qorti hi tal-fehma 1i jista’ jinholoq il-bilan¢ mehtieg bejn I-
aspett retributtiv, I-aspett deterrent u l-aspett rijabilitattiv tal-piena billi tinghata
piena ta’ prigunerija sospiza flimkien ma’ ordni ta’ supervizjoni sabiex jigi
assigurat illi I-appellant jibga’ fit-triq it-tajba.

30. Ghal dawn il-motivi tiddeciedi billi tirriforma s-sentenza appellata,
tirrevokaha in kwantu sabitu hati taht l-artikoli 261(f) u 334 tal-Kodici
Kriminali, tiddikjarah mhux hati taht dawk l-artikoli u minnhom tilliberah,
tirrevokaha wkoll in kwantu kkundannatu tliet snin prigunerija u minflok
tikkundannah sentejn prigunerija liema sentenza m’ghandhiex tibda ssehh hlief
jekk matul il-perijodu ta’ erba’ snin millum huwa jikkommetti reat ichor li
ghalih hemm piena ta’ prigunerija, u tikkonfermaha fil-kumplament. Inoltre, a
tenur ta’ l-artikolu 28G tal-Kap. 9, taghmel ordni ta’ supervizjoni u tqieghed
lill-appellant taht is-supervizjoni ta’ uffi¢jal sorveljanti ghall-perijodu operattiv
kollu u taht il-kondizzjonijiet indikati fl-ordni hawn anness. Din il-Qorti spjegat
lill-appellant bi kliem car ir-responsabbilita’ tieghu taht 1-artikolu 28B tal-Kap.
9 jekk huwa jikkommetti matul il-perijodu operattiv reat li ghalih hemm piena
ta’ prigunerija. Inoltre tattira l-attenzjoni tar-Registratur ghad-dmirijiet tieghu
skond is-subartikolu (8) ta’ I-artikolu 28A tal-Kap. 9.

Pagna 11 minn 12
Qrati tal-Gustizzja



Kopja Informali ta' Sentenza

< Sentenza Finali >

Pagna 12 minn 12
Qrati tal-Gustizzja



